
	           1. ՀՀ ֆինանսների նախարարություն
	15.04.2024թ.

	
	N 01/8-2/8153-2024

	Ներկայացված նախագծով նախատեսվում է ՀՀ Կոտայքի մարզի Ծաղկաձոր քաղաքի Խ. Կեչառեցու փողոց 1 հասցեում, որպես առանձին գույքային միավոր գրանցված՝ 3,680.79  քառ. մետր մակերեսով շենք-շինությունները, ինչպես նաև դրանց զբաղեցրած, օգտագործման ու սպասարկման համար հատկացված 2.94152 հեկտար մակերեսով հողամասը նվիրաբերել Ծաղկաձոր համայնքին՝ մինչև 2029 թվականի ավարտը վարչական շենք, թատրոնի շենք, ավտոկայանատեղի և քաղաքային զբոսայգի կառուցելու նպատակով, միաժամանակ ՀՀ Կոտայքի մարզի Ծաղկաձոր քաղաքի Օրբելի Եղբայրների փողոց 9 հասցեում գտնվող համայնքային սեփականություն հանդիսացող գույքն (339․66 քառ. մետր մակերեսով շենքի և 0.061 հեկտար մակերեսով հողամաս) ընդունելով որպես ՀՀ սեփականություն։
Նախագծին կից հիմնավորմամբ նշվում է, որ համայնքի ղեկավարը տեղեկացրել է, որ ծրագրի իրականացման համար անհրաժեշտ են լինելու ֆինանսական մեծ միջոցներ, որոնք համայնքը կարող է հոգալ իր սեփական ռեսուրսներով, սակայն չի ներկայացվել համապատասխան ներդրումային ծրագիրը:
1. Այս կապակցությամբ առաջարկում են Նախագծի շրջանակներում ներկայացնել ՀՀ Ծաղկաձոր համայնքի վարչական, թատրոնի շենքերի, ավտոկայանատեղի և քաղաքային զբոսայգու կառուցման ներդրումային ծրագիրն ըստ տարիների և ֆինանսավորման աղբյուրների:




2. Միաժամանակ, հստակեցման կարիք ունեն պետությանը հանձնվող գույքի հետագա օգտագործման նպատակները։
	


















1․ Ընդունվել է
Նախագծի 4-րդ կետի 1-ին ենթակետի բ․ պարբերությամբ սահմանվել է, որ Գույք 1-ում Ծաղկաձոր համայնքի վարչական շենքի կառուցումը կիրականացվի մինչև 2029 թվականի ավարտը, որի նպատակով Ծաղկաձոր համայնքի կողմից կներդրվի 1,0 մլրդ դրամ՝ յուրաքանչյուր տարի 0,2 մլրդ դրամ հավասարաչափ։

2 Գույքը նախատեսվում է պետությանը հանձնել 2030 թվականին, այն հետագայում կտնօրինվի ըստ անհրաժեշտության։

	          2.  ՀՀ կրթության, գիտության, մշակույթի և սպորտի նախարարություն
	04.04.2024թ.

	
	N 02/20.1/10324-2024

	[bookmark: _Hlk161924423]ՀՀ կրթության, գիտության, մշակույթի և սպորտի նախարարությունը Գույք հետ վերցնելու նվիրաբերելու և գույքի նվիրատվությունն ընդունելու մասին ՀՀ կառավարության որոշման նախագծի վերաբերյալ սկզբունքային առարկություններ չունի, սակայն առաջարկում է նախագծում լրացնել  նոր կետ հետևյալ խմբագրությամբ՝
 5. Հայաստանի Հանրապետության Ծաղկաձոր համայնքի ղեկավարին և Հայաստանի Հանրապետության տարածքային կառավարման և ենթակառուցվածքների նախարարին՝ սույն որոշումն ուժի մեջ մտնելուց հետո երկամսյա ժամկետում Հայաստանի Հանրապետության վարչապետի աշխատակազմ ներկայացնել «Երևանի օլիմպիական հերթափոխի պետական մարզական քոլեջ» պետական ոչ առևտրային կազմակերպությանն անհատույց և անժամկետ oգտագործման իրավունքով գույք տրամադրելու մասին Հայաստանի Հանրապետության կառավարության որոշման նախագիծ:
	Հաշվի առնելով, որ «Երևանի օլիմպիական հերթափոխի պետական մարզական քոլեջ» պետական ոչ առևտրային կազմակերպությանն անհատույց և անժամկետ oգտագործման իրավունքով տրամադրման ենթակա գույք դեռևս ընտրված չէ և այն հնարավոր է իրականացնել դրա չափորոշիչների հստակեցման և միայն առկայության դեպքում՝ առաջարկում ենք այն ոչ թե ամրագրել ներկայացվող նախագծով, այլ ներկայացվող նախագծի ընդունումից հետո ՊՈԱԿ-ին հետագա գործունեության համար անհրաժեշտ գույքի տրամադրման հստակեցման հետ կապված  ՀՀ ԿԳՄՍ նախարարության հետ սկսել քննարկումներ։

	          3. Կադաստրի կոմիտե
	04.04.2024թ.

	
	N ՍԹ/5504-2024

	«Գույք նվիրաբերելու և գույքի նվիրատվությունն ընդունելու մասին» ՀՀ կառավարության որոշման նախագծի  վերաբերյալ առաջարկություններ չունենք:

	          4. ՀՀ Կոտայքի մարզ Ծաղկաձորի համայնքապետարան
	22.03.2024թ.

	
	N 400

	Ներկայացված նախագծի վերաբերյալ  առաջարկություններ ու դիտողություններ չկան

	          5. ՀՀ վարչապետի աշխատակազմի
իրավաբանական վարչություն
	02.05.2024թ.

	
	N 02/16.3/15456-2024

	Նախագծի 3-րդ կետով նախատեսվում է ընդունել ՀՀ, Կոտայքի մարզ, համայնք Ծաղկաձոր ք․, Օրբելի Եղբայրների փողոց 9 հասցեում գտնվող՝ համայնքային սեփականություն հանդիսացող վարչական շենքի և դրա սպասարկման և օգտագործման համար հատկացված հողամասի (այսուհետ՝ Գույք 2) նվիրատվությունը ՀՀ-ին և ամրացնել ՀՀ ՏԿԵՆ պետական գույքի կառավարման կոմիտեին՝ պայմանով, որ Ծաղկաձոր համայնքը կշարունակի իր գործունեությունը Գույք 2-ում մինչև Գույք 1-ում (ՀՀ, Կոտայքի մարզ, համայնք Ծաղկաձոր Ծաղկաձոր ք. Խ. Կեչառեցու փողոց 1 հասցեում գտնվող) Ծաղկաձոր համայնքի վարչական շենքի, թատրոնի շենքի, ավտոկայանատեղի և քաղաքային զբոսայգու կառուցման ավարտը։ Մինչդեռ, հարկ է նշել, որ նվիրատվության դեպքում պայմանի նախատեսումը խնդրահարույց է ՀՀ քաղաքացիական օրենսգրքի 605-րդ հոդվածի 3-րդ մասի տեսանկյունից, ըստ որի՝ նվիրաբերողի կողմից գույքի նվիրաբերությունը քաղաքացուն պետք է պայմանավորված լինի, իսկ իրավաբանական անձանց` կարող է պայմանավորված լինել այն որոշակի նշանակությամբ օգտագործելով: Այդպիսի պայմանի բացակայության դեպքում քաղաքացուն կատարված նվիրաբերությունը համարվում է սովորական նվիրատվություն: 
	[bookmark: _GoBack]ՀՀ քաղաքացիական օրենսգրքի 605-րդ հոդվածի՝ 1-ին մասի համաձայն՝ նվիրաբերություն է ճանաչվում գույքի կամ իրավունքի նվիրատվությունը հանրօգուտ նպատակներով: Նույն հոդվածի 3-րդ մասի համաձայն Նվիրաբերողի կողմից գույքի նվիրաբերությունը քաղաքացուն պետք է պայմանավորված լինի, իսկ իրավաբանական անձանց` կարող է պայմանավորված լինել այն որոշակի նշանակությամբ օգտագործելով: Հաշվի առնելով, որ գույքը համայնքի կողմից պետությանը չի փոխանցվում որևէ հանրօգուտ նպատակով, իսկ համայնքի կողմից այն ժամանակավոր զբաղեցնելը պայմանավորված է նոր համայնքային կենտրոնի կառուցմամբ և համայնքի նկատմամբ նշված ժամանակահատվածում ևս չի կիրառվում որևէ պայման, ինչպես նաև այն, որ Ծաղկաձոր համայնքի ավագանու կողմից արդեն իսկ կայացվել է որոշում քննարկվող գույքը ՀՀ-ին նվիրելու մասին՝ առաջարկվում է ներկայացված նախագծով համայնքային սեփականություն հանդիսացող գույքի նկատմամբ ընդունել նվիրատվության իրավունք։ 



